
Гьуьрметлу юлдашар! За 
райондин руководстводин, 
райсобраниедин депута-

трин ва кьилди жуван патай квез 
РД-дин Конституциядин Югъ рикIин 
сидкьидай мубаракзава. Дагъустан 
Республикадин Дибдин законди 
демократиядал бинеламиш хьанвай, 
уьлкведин чеб вирида кваз кьазвай 
принципар мягькемарзава ва мадни 
вилик тухузва. Ам чун экономикадин 
рекьяй вилик финин ва яшайишдин 
рекьяй дурумлувилин мягькем 
бине я. 

Чи республикадин агьалийрин 
рикIера и югъ садвилин ва рейсад-

вилин лишан яз гьатнава. Гьар са касдин ватанпересвал гъвечIи крарилай 
эгечIзава. Абурун жергедик жуван республикадин, уьлкведин Конституций-
риз гьуьрметун, абурун бинеда авай демократиядин принципар хуьн, жуван 
багърийрин, хуьруьнвийрин, райондин гьакъиндай къайгъу чIугун акатзава. 

Гьуьрметлу Ахцегь райондин агьалияр, къуй куь кьилел гьамиша ачух 
цав ва квехъни виридахъ уьмуьрдин хушбахтвал, чандин мягькем сагъвал 
ва чи уьлкведин, республикадин, райондин хушбахт гележег патал гьар са 
карда агалкьунар хьурай! Инсандин ихтияррин замин тир и сувари къуй 
квез пакадин йикъахъ инанмишвал ва вилик эцигнавай мурадар къазан-
мишунин карда къуват гурай!

«Ахцегь район» МР-дин кьил  О.М.АБДУЛКЕРИМОВ

ЦIИЙИ
ДУЬНЬЯ1928-йисалай акъатзава

РЕСПУБЛИКАДИН КЬИЛИН СУВАРТЕБРИК

РД-дин КОНСТИТУЦИЯДИН ЮГЪ МУБАРАКРАЙ!

Республикада коронавирус-
дихъ галаз алакъалу гьалар 
къурхуллубур яз амукьзава. 

Эхиримжи кьве гьафтеда азарханай-
риз аватнавайбурун кьадар артух я. 
Анжах са 14,15-июлдиз республи-
кадин стационарриз 445 кас аватна-
ва, 5 кас кьенва. Мад 1800 кас чпин 
кIвалера сагъарзава. ИкI азарлубурун 
кьадар акваз-акваз артух хьуникди 
республикадин больницайра койка-
чкаярни артухарзава, мажбуридаказ 
рапар ягъунив эгечIзава. Алай вахтун-
да ковид-стационарра 4662 азарлу ава. 
27-июлдилай Ахцегь ЦРБ-дани «яру 
зона» ачух хъувунва. Азардин вилик 
пад кьун патал Дагъустанда вакцина-
циядин 86 пункт ва 56 мобильный (вы-
ездной) пунктар кардик ква.

Коронавирусдихъ галаз женг 
чIугунин оперштабдин делилрай, 
27-июлдалди республикада  COVID-19 
дик 40 709 кас азарлу хьанва, абурукай 
36367 сагъ хъхьанва, 1672 кас кьенва. 

COVID-19: ВИЛИК 
ПАД КЬАН!

1994-йисан Конституция кьа-
булун – им гзаф миллетрикай 
ибарат тир Дагъустандин халкьдин 
государственность вилик тухунин 
рекьяй важиблу кам къачун хьана. 
Конституция кьабулунин герек-
вал Дагъустандин ва Россиядин 
советрилай гуьгъуьнин девирда 
уьмуьрдин шартIар дегиш хьуни 
истемишзавай. Дегишвилер квекай 
ибарат тир? Майишат тухунин со-
циализмдин къурулушдин чкадал 

рыночный экономика; комму-
низмдин уьлкведин чкадал гзаф 
партийрикай ибарат уьлквейрин 
буржуазный жуьре; советрин сад 
тир властдин чкадал властар пай 
хьанвай демократвилин уьлкве; 
дегиш хьанвай общественный 
рафтарвилер къалуриз тежезвай 
РСФСР-дин Конституциядин 
бажарагъсузвал; СССР чукIунихъ 
ва субъект яз РФ-дин къурулуш-
дик экечIунихъ галаз алакъалу яз 
Дагъустанда арадал атанвай цIийи 
геополитикадин гьалар ва масабур.

РД-дин Конституция – им 
РФ-дин къурулушда кьилди ре-
спублика яз адан общественный 
къурулуш ва государственный гьу-
кумдин, чкадин самоуправленидин 
органрин векилвилер, гьакIни 
инсандин ва гражданиндин ихти-
ярарни азадвилер тестикьарзавай 
асул закон я. Им акI лагьай чIал я 
хьи, госвластдин векилри ва само-
управленидин органри и кIвалах 
Конституциядихъ галаз кьадайвал 
кьилиз акъудунин мажбурнама 
хиве кьазва. Абуру обществода 
Конституциядин къайдаяр кьилиз 
акъудунал гуьзчивал тухун лазим 

я.
Шаксуз, республикадин Кон-

ституцияди важиблу роль къугъ-
вазва. ГьикI лагьайтIа, ада Дагъ-
устан гражданвилин ва правовой 
республика яз арадал гъунин 
карда 1-чка кьазва. Гьавиляй ам 
республикадин асул законни я. 
Правовой ва марифатдин сенгер 
яз ада Дагъустандин агьалийриз 
ва къуллугъдал алай ксариз пси-
хологиядин ва ахлакьдин таъсир 

ийизва. Конституция кьабулуни 
агьалийрин уьмуьрдин вири хи-
лера дибдин дегишвилер туна: 
инсандин ихтиярар ва азадвилер 
арадал атун; экономика арадал 
гъун ва бюджетдин такьатар мен-
фятлудаказ  ишлемишун; хсусият 
вилик тухунин хиле рази жедай 
дегишвилер тун; госкъуллугърин 
ва социальный институтрин мягь-
кем къурулуш арадал атун.

Амма, гьайиф хьи, дегишви-
лер неинки хъсан, гьакI пис па-
тахъни хьана. Абур Дагъустан Ре-
спубликадин госвластдин органри 
туькIуьр хъувун лазим я. Абурукай 
кьилинди кесибвал я. Агьалийрин 
тайин тир пай яшамиш хьун патал 
герек тир агъа кIанин мажибдал 
яшамиш жезва. Конституциядин 
къайдаяр чIуруниз рехъ гузва, 
ихтиярар ва азадвилер кьилиз 
акъудунин менфятлу механизм 
гьелелиг авач ва икI мад. 

Эхь, Дагъустандин Конститу-
циядин Югъ гьакъикъатдани вири-
далайни важиблу суварикай сад я. 
Ада гъвечIидалай чIехидал къве-
далди гьар са агьалидиз иштирак-
дай гуьгьуьл ава. Адет яз, суварин 

асул серенжемар Махачкъаладин 
кьилин майдандал тухузва. Ина 
республикадин 28 районди чпин 
надир культура къалурзава. Милли 
парталар алай абуру шегьердин 
агьалияр ва мугьманар милли 
хуьрекрихъ, хъвадай шейэрихъ, 
кьуьлерихъ галаз танишарзава ва 
гъилин кIвалахрай, хъенчин къа-
пар, кIарасдин турар туькIуьрунай, 
халичаяр хурунай ва заргарвилин 
шейэр туькIуьрунай мастер-клас-
сар гузва. Гьа ина устIаррин ва 
художникрин шейэрни къалурзава. 
Ахпа суварин программа Дагъу-
стандин пешекар ва гьевескар кол-
лективрин концертди давамарзава. 
Амма винидихъ къейд авурвал, 
алай йисуз коронавирусдин панде-
миядихъ галаз алакъалу яз, гьайиф 
хьи, сувар кьиле тухунин шартIар 
дегиш хьанва. И сергьятламишви-
лер вахтуналди тирдахъ ва фад-геж 

вири крар вичин адетдин къайдада 
гьат хъийирдахъ чун инанмиш я. 

«ДАССР тешкилайдалай 
инихъ 100 йис тамам хьунин 
юбилей къейдзавай вахтунда чун 
алатай йисарин мусибатдин хей-
лин дуьшуьшрин метлеб веревирд 
ийиз, абурукай тарихдин, ахлакь-
дин тарсар хкудиз чалишмиш 
жезва. Гьакъикъатда 1994-йисан 
26-июлдиз дагъустанвийри респу-
бликадин гележег хкяна. И девирда 
абуру Дагъустан Республикадин 
Конституциядин ивирриз вафа-
лувал къалурун яз вилик финин 
рекье мягькем камар къачуна, 
агьалийрин ихтиярар ва азадви-
лер, чи халкьарин садвал хвена. 
Инанмиш я хьи, Конституцяидин 
ивиррикай даях кьуналди, чна 
дагъустанвийрин уьмуьр мадни 
саламатди, къулайди ва секинди 
ийида. Заз квехъ чи Ватандин, 
Дагъустан Республикадин абадвал 
патал кIвалахра чандин сагъвал 
ва агалкьунар хьана кIанзава», 
– къейдна дагъустанвийриз авур 
вичин тебрикда республикадин 
Кьилин везифаяр вахтуналди тама-
марзавай Сергей Меликова.    

Вилик квай зулунни хъуьтIуьн девирдиз гьазурвал акун патал 
РФ-дин энергетикадин Министерстводи Дагъустандиз 1,8 
миллиард манатдилай гзаф пул ахъайда. Идакай РД-дин 

Кьилин везифаяр вахтуналди тамамарзавай Сергей Меликова инста-
грамда авай вичин чина хабар гана. 

– Пулдин и такьатар электролинияр ремонт авуниз, цIийикIа 
туькIуьр хъувуниз, абуруз къуллугъуниз, техникадин махсус такьатар 
къачуниз серфда. Ида дагъустанвияр электроэнергиядал таъминаруна 
хъсан патахъ аквадай хьтин дегишвилер арадал гъидай мумкинвал 
гуда. Чи агьалийри и кар сабурсузвилелди гуьзлемишзава, – къейдна 
региондин Кьили. 

Малум тирвал, 6-июлдиз Сергей Меликов Россиядин энергети-
кадин министр Николай Шульгиновахъ галаз гуьруьшмиш хьана. И 
чIавуз абуру агьалияр электроэнергиядал таъминарун хъсанарунин 
месэлаяр веревирдна. Гуьруьшмишвилин вахтунда махачкъалавияр 
электроэнергиядал таъминарунин месэладизни кьетIен дикъет гана. 
ГьикI лагьайтIа, алай вахтунда мукьвал-мукьвал аварияр хьуникди 
ток галудун себеб яз республикадин меркездин агьалийри еке къу-
лайсузвилер эхзава.

Дагъустанда хейлин электролинияр куьгьне хьуникди, чи респу-
бликадин гзаф чкайра агьалияр къулайсузвилерал расалмиш жез-
вайди ашкара я. Гила чи республикадин регьбер С.А.Меликов вич и 
жигьетдай гьалар хъсанарунин къайгъудик экечIуни кIвалахдиз хъсан 
патахъай таъсирдайдал шак алач.

1994-йисуз Конституционный Собраниди Дагъустан Респу-
бликадин цIийи Конституция кьабулнай ва 26-июль лагьайтIа, 
РД-дин Конституциядин Югъ яз малумарнай. Ам чи тарихда 
умуми милли суварин югъ яз гьатнава, гьавиляй ял ядай югъ яз 
малумарнава. Гьа икI, 26-июль – республикади Конституциядин 
Югъ, адет яз, чна шадвилин ва кьетIен сувар яз гьамиша гзаф 
кьадар инсанрин иштираквал аваз ва гегьеншдиз кьиле тухузвай. 
Алай йисуз коронавирусдин инфекциядин къурхулувилихъ галаз 
алакъалу яз, гьайиф хьи, и сувар гегьеншдиз ийиз жезвач. Идан 
гьакъиндай РД-дин Кьилин везифаяр вахтуналди тамамарзавай 
С.Меликова лагьана.

  ХЕЙЛИН ПУЛ 
    ЧАРА ИЙИДА

ТЕРБИЯДИН МЕСЭЛАЙРАЙ

Эхиримжи вахтунда респу-
бликадин «Мегьарамд-
хуьр-Ахцегь-Рутул» ав-

тотрасса гьатта ишлемишдай мум-
кинвал амачир кьван пис гьалдавай. 
Гьелбетда, гьеле 1997-1998-йисара 
къир цайидалай кьулухъ ам ремонт 
хъувунвачир. Ида халкьдин патай 
гьахълу наразивилерни шикаятар 
арадал гъизвай. Месэла чкадилай 
юзурун патал эхиримжи йисара 
Ахцегь муниципалитетдин кьил 
Осман Абдулкеримован къул алаз, 
низ чида, гьикьван чарар кхьена 
фенатIа республикадин «Дагавто-
дор» карханадинни РД-дин гьу-
кумдаррин адресрал. Цин стIалди 
къванцяйни текIв акъудда лугьуда. 
Вичикай ихтилат физвай рекьер 
авай гьал и мукьвара Кьиблепатан 
Дагъустандин районра къекъве-
дайла РД-дин кьилин везифаяр 
вахтуналди тамамарзавай Сергей 
Меликовазни акуна. 

Эхирки, разивилелди лугьун, 
«мурк юзана». Ингье, са гьафте 
я, заказчик ГКУ «Дагестанавто-
дор» ва подрядчик ООО «Фериде» 
кархана (генеральный директор 
Р.С.Жалилов) яз, пара шикаятар 
алай и рехъ тамам реконструкция 
хъувунив эгечIнава, Аллагьдиз 
шукур хьуй! Контрактдин бине-
даллаз гьелелиг 21 километрдин 
рехъ туькIуьр хъийизва, адакай 11 
км. цIи, амайдини къведай йисуз. 
Умуми къимет, тахминан, 300 млн. 
манат я.

- Алай вахтунда и рекьел чи 
карханадин кьве бригадади пакам-
лай няналди гьакъисагъвилелди 
кIвалахзава: четин ва пара вахт 
къакъудзавай грунтдин кIвалахрал, 
рекьин чин сад хьиз туькIуьрунал 

машгъул я. Ахпа къир цунив эгечIда. 
Пешекаррин, техникадин патахъай 
дарвал авач. Механизмламиш са 
бригадади Докъузпара райондин 
сергьятра 54-68 километрдин (ада-
кай сифте 7 км. 54-61) гъилевай йи-
суз бегьемна ишлемишиз вахкуда), 
кьвед лагьайда Ахцегь районда 68-
75 километрдин мензилра зегьмет 

чIугвазва. Ина тайиндиз лагьайтIа, 
Ахцегь РЭС-дилай башламишна 
4 км рехъ (68-72 км.) 2021-йисуз 
бегьемарда. Четин чкаярни гьа и 
участокра ава. ТуькIуьр хъийиз-
вай рекьин характеристикадикай 
лагьайтIа, адан гьяркьуьвилел 7-8 
метр, къерехрал 1 метр жеда. Яд 
ахвадардай хулар патал 400 мм. диа-
метрдин асбестдин турбаяр юкьвай 
яргъивилелди атIана, чIутхварар 
хьиз ишлемишда. ГьакIни рекьерик 
квай ракьун куьгьне турбаяр 0,5 
метрдин цIийибурал дегишарда. 
Исятда, аквазвайвал, гележегда 
рехъ марфадин ва дугунардай цикай 
хуьн патал чна ам авайдалай 0,5-1 
метрдин хкажна трамбоватзава, 
- лугьузва ООО «Фериде» кархана-
дин геодезист, ремонтрин участок-
дин начальник Назим Сеидовани 
Ахцегьрин «ДЭП-4» карханадин 
начальник Риналдин Азизагъаева.

Рехъ туькIуьрзавай гьал ахтар-
мишун, эцигунрин кIвалахрал гуьз-
чивалун патал и мукьва анал Ахцегь 
райондин кьил Осман Абдулкери-
мов, депутатрин райсобранидин 
председатель Абдул-Керим Полча-
ев, муниципалитетдин эцигунрин ва 
сад тир заказчикдин управленидин 
(УСЕЗ) начальник Сердер Мол-
лалиев фена. ТуькIуьр хъийизвай 
рекьин ери хъсанарун патал абур 
пешекаррихъни фялейрихъ галаз 
рахана. Кар вилик фин патал чкадин 
администрациядилай аслу тир вири 
кIвалахра абуру алакьдай куьмек 
гун хиве кьуна. Гьелелиг ийизвай 
крарилай райондин руководство 
рази яз амукьна. 

Эхь, республикадин «Мегьа-

рамдхуьр-Ахцегь-Рутул» автотрас-
садин гьелелиг анжах 21 километ-
рдин мензил къайдадиз хкизва. 
Гьелбетда, идалди месэла гьялна 
къакъатзавач. Амай пай, цIийи 
тендер-контракт малумарна хьиз, 
2022-йисалай ремонт хъийидай-
вал я   

ДГПУ-да – АХЦЕГЬРИН МАЙДАН
Алай йисан 21-июлдиз 

Дагъустандин госпедуни-
верситетдин ректор На-

риман Асваров «Ахцегь район» МР-
дин кьилин заместитель Гьажи-Омар 

Рамазановахъ галаз гуьруьшмиш 
хьана. Гуьруьшдин сергьятра аваз 
Даггоспедуниверситетдин терри-
торияда Дагъустан Республикадин 

муниципальный тешкилатрин гьая-
тар эцигунин рекьяй РД-дин кьилин 
везифаяр вахтуналди тамамарзавай 
Сергей Меликован тапшуругъ кьи-
лиз акъудунин месэла гьялна. 

Ахпа Гьажи-Омар Рамазанов 
ДГПУ-дин художественно-графи-
ческий факультетдин шикилдин 
кафедрадин заведиш Саидбег Ами-
ровахъ галаз гуьруьшмиш хьана. 
Абур Ахцегь райондин гьаят эцигиз 
кIанзавай чкадиз килигна ва проек-
тдин 3D макет яратмишунин месэла 
веревирдна. Гуьруьшдин эхирдай 
ДГПУ-дин ректорди проект  кьилиз 
акъудунай муниципалитетдин кьил 
Осман Абдулкеримоваз, гьакIни 
адан заместитель Гьажи-Омар Рама-
зановаз чухсагъул лагьана.

Амма и сергьятламишвилер 
вахтуналди тирдак, залум корона-
вирусдин винел умуми къуватралди 
гъалибвал къачуна хьиз, къведай 
йисалай халкьдин суварар чна адет-
дин къайдада къейд ийидайдак умуд 
кутазва.  

АСЛУ ТУШИРВАЛ ГЬЕВЕСЛАМИША

Адетдин хизанра а кардихъ 
инанмиш я хьи, аялдин 
кьиле «Завай вири жеда» 

лагьай фикир тун агалкьунин замин 
я. Амма адалай аял «Завай вири 
жувавай жеда» лагьай фикирдал 
гъун важиблу я. Ихьтин жуьредин 
кьатIунрикди аялдиз а кар чир жеда 
хьи, ам неинки гележегдиз физва, 
гьакI ада ам туькIуьрни ийизва. 
Ихьтин аслу туширвал лагьайтIа, 
аял вахтарилай башламишзава. 
Эгер аялди са кар гъиле кьуртIа, 
яшдиз килиг тавуна, диде-бубади 
адан тереф хуьзва. Эгер гъиле 

кьунвай кIвалах кьилиз акъудиз 
жезвачтIа, мукьва-кьилийри ам 
гьеле бицIек тирди аялдин рикIел 
хкиз секинарзава.

Аялдиз ихтибар авун лап хъсан 
тарифун я. Бес адан хъсан крар 
гьикI гьевесламишда, я тушни 
адаз къенфет гудани? РикIел хвена 
кIанда хьи, са гьихьтин ятIани хъсан 
карда сифте камар къачузвай аял 
патал виридалайни къиметлу тариф 
адаз ихтибар авун я. Эгер аялдиз са 
кар тамамвилелди ихтибарзаватIа, 

им акI лагьай чIал я хьи, адаз и кар 
лап хъсандиз чир хьанва. 

Малум тирвал, аял лап михьи 
парталар алаз хьуни гьам дидедивай 
ва гьамни аялдивай кьадарсуз гзаф 
къуватар къакъудда. Гьа са вахтунда 
камаллу дидейрин фикирдалди, 
личность (аял) вилик тухун патал 
михьи парталрихъ са хийирни 
авач. Идалайни гъейри, аялриз чеб 
гьикI аквазватIа эсиллагь къайгъу 
авач. Гзаф вахтара аялрин патавни 
алаш-булаш гваз жеда. И кар себеб 
яз камаллу са диде-бубани къапарай 
акъатдач. Абур а кардин гъавурда 
ава хьи, аялар селигъасуз я ва абу-
рун патав гьамиша са вуч ятIани 
аватзава, авахьзава ва кьацIузва. 
Гьавиляй кIвал михьидаказ хуьнин 
патахъай датIана аялрин рикIел 
хкунин чкадал диде-бубайри абуруз 
яваш-яваш къайдадин хийирдин 
гьакъиндай суьгьбет авуналди, 
къулай шартIарал яшамиш жедай 
мумкинвал гузва. 

Адетдин диде-бубайри сейир-
диз фенвай вахтунда аялриз мукь-
вал-мукьвал гьараярда: «Акьах-
мир», «Кямир», «Секин хьухь». 
Амма абурулай гзаф камаллу ди-
де-бубайриз а кар чир жезва хьи, 
гъвечIи яшда авай аялрин энергия 
сергьятсузди я. ИкI хьайила, адаз 
чIехи яшдиз акъатайла гъиле кьур 
са гьихьтин ятIани месэла эхирдал 
кьван кьилиз акъудиз регьят жеда. 

Вири патарихъай чирвилер авай 
ва акьуллу аялриз, мумкин я, абур 
гъвечIи тирла кьадарсуз гзаф крар 
ийидай ихтияр гузвай. Амма гьатта 
ихьтин аялдизни тайинарнавай сер-
гьятрай экъечIдай ихтияр авач. Им, 
сифте нубатда, чIехибуруз гьуьрмет 
авуниз талукь я. Куьне гьатта аядиз 
гьараяр тийидайвал ва адан хъсан 

вири крар гьевесламишдайвал 
хьайитIани аялди чIехи яшда авай 
мукьва-кьилидан намусдик хкIадай 
кар авур дуьшуьшда ада вич кутуг 
тавур жуьреда тухвайди кьатIун па-
тал чIехида кIевивал хвена кIанда. 

Аялдик чIехи яшда авай инсан-
риз гьуьрмет авунин вердишвилер 
жезмай кьван фад кутуна кIанда. 
Абуруз а кар акун лазим я хьи, 
хизанда сифте чкадал диде ва буба 
ала ва абурулай вири крарни аслу 
я. И вахтунда гележегда веледри 
чIехибурулай аслу тушиз вири крар 
чпи кьилиз акъудиз чалишмиш 
жеда. 

Са гьихьтин ятIани чIуру крарай 
аял рикI алай шейиникай магьрума-
руналди туьнбуьгь авунин чкадал, 
адаз дуьзгуьн ва кутугай кардай 
хийир къачудай шартIар яратмиш-
на кIанда. Эгер аял къадагъайрин 
ва туьнбуьгьрин гуьтIуь сергьятра 
яшамиш жезвачтIа, ам гьа вичин 
хийир патал къилихар хъсан патахъ 
дегишариз чалишмиш жезва.

Чир хьана кIанда хьи, са карни 
фикир тагана амукьзавач. Алай аям-
дин психологри чIурукIа кхьенвай 
гьар са гьарфунай аялдин тариф 
тавун меслятзава. Гуя чIехибуру 
ихьтин жуьреди аялдин вилик фин 
гьевесламишзавайди яз гьисабзава. 
Гележегдин «генийрин» диде-буба-
яр а кардихъ инанмиш я хьи, абурун 
гьихьтин хьайитIани агалкьун гье-
весламишна кIанда. Гьатта ихьтин 
дидедин патав аялди дафтардин 
чарчел чIугунвай шаклу манадин 
шикил гъайилани, ада и шикилдай 
са гьихьтин ятIани плюсар, яни рази 
жедай терефар жагъурда. Кьилинди 
ам я хьи, ада маса мукьва-кьилий-
рин вилик аялдин и «эсердал» 
дамахар ийида. Ихьтин рафтарвили 
аялдиз хъсандалай писдаказ гзаф 
таъсирда.    

М. НАРИМАНОВ, 
журналист-педагог, РД-дин культурадин  лайихлу работник

Чпин аял вири патарихъай чирвилер авайди ва акьуллуди яз чIехи 
авун гзаф дидейрин мурад я. Амма аялар тербияламишунин рекьяй 
гзаф кьадар методикадин пособияр хьуниз килиг тавуна и жигьетдай 
дуьм-дуьз инструкция гьелелиг садани яратмишнавач. Ахьтин ди-
де-бубаяр ава хьи, абуру педагогвилин ктабар кIелзавачтIани, чпин 
аялар вири патарихъай вилик фенвайбур яз чIехи жезва. Ихьтин 
хизанрин сир квекай ибарат я? 

«Шерифали бубадин 
насигьатар» ктабдай

Са къужа, еке яшариз акъатна, 
эхир нефесдин вахтни агакьна, амма 
вичин уьмуьрда садрани эвленмиш 
хьанач.

– Ажайиб я, гила хьайитIани 
ахъая ман чаз вун эвленмиш тахьу-
нин сир? – лугьуда адаз хтулри.

– Зун свас гъуниз акси тушир, 
чан балаяр. Амма гуьзелвилинни 
камаллувилин вини дережадин 

(идеальный) дишегьлидин суракь-
даваз, акуна-такуна, уьмуьрни фена.

– Гьи ачух, гегьенш дуьньяда бес 
ваз гьахьтин са касни жагъаначни? – 
тажуб хьана жегьилар. Рекьиз месел 
алай кьуьзуьда, вилер накъварив 
ацIана, жаваб гана:

– Сад авай. Анжах гьамни уь-
муьрдин юлдашвиле вири пата-
рихъай лап хъсан дережадин итим-
дихъ къекъвезвай. Зун дуьз атанач. 
Гьахьтин инсанар авачирдан гъа-
вурда, гьайиф хьи, чун геж гъавурда 

акьуна, – агь аладарна, жаваб гана 
ада, ва гьамишаллугъ вилер акьал 
хъувуна.

Эхь, чан балаяр, идеальный 
инсанар дуьньяда авач. Иллаки 
ажайиб яратмишун я дишегьли. 
Пара дуьшуьшра хизандин къал-
макъалар, гьатта дуьньядин чIехи 
дявеярни дишегьли себеб яз жезва. 
Дишегьлидиз гьуьрмет ая, амма ам 
садрани тамамвилелди рази ийиз 
алахъмир, жедач. Я гьуьжетни ий-
имир, «вун гьахъ я» лагьана, алудур.

ГЬАР ГУЬЗЕЛДИК СИНИХ ЖЕДА

САМУР ДЕРЕДИН РЕХЪ 
ТУЬКIУЬР ХЪИЙИЗВА

Дашдемир ШЕРИФАЛИЕВ

Машиндин рехъ – им инженервилин багьа, вичел еке зегьмет 
алай четин имаратрин яшайишдин манадин тамам комплекс я. Адан 
куьмекдалди автотранспортди уьлкведин 80% парар дашмишзава. 
Рекьерин гьал-еридилай автотранспорт ишлемишиз хьун ва рекьерин 
хатасузвал таъминарун аслу я. «Ви шумуд йис ятIа ваъ, вун гьикI ва 
гьикьван рекьер фенватIа важиблу я» лугьур камаллу ихтилат ава. 
Амма яргъал рекьер лайихлудаказ атIудай шартIарни кIанда эхир.



Гьуьрметдивди 
Севинжи МУРТУЗАЛИЕВА

Зун, Муртузалиева Севинжи, 
Чеперин хуьре дидедиз 
хьана, алай вахтунда Ах-

цегьа яшамиш жезва. Зун жуван 
лезги чIал, лезги чил, Ватан, халкь 
ва адан адетар кIани инсан я. За 
жуван чилел, Ватанда, районда, 
хуьрера, кIвалера, хизанра ва гьар 
са инсандихъ жезвай агалкьунрал 
шадвал ийизва. Чи районда дамах, 
тариф авуниз лайихлу идараяр, 
кIвалахар ва кьилдин хизанар, 
инсанар гзаф ава. Ахьтинбурун 
жергедай яз КЦСОН-дин идарани 
къалуриз жеда.

Хейлин маса чкайра хьиз, чи 
райондани мергьяматлувилин 
кIвалахар тамамарзавай КЦСОН-
дин идара кардик кваз гзаф йисар я. 
Заз и макъалада къейднавай идара-
дин кьилдин къуллугъчийрикай, ана 
авай къайдайрикай жуван фикирар 
лугьуз кIанзава. Вини дережадин 
чирвилер авай, бажарагълу, рикIиз 
чими, чина нур авай жегьил итим 
Алирзаев Мурада регьбервал гузвай 
и идарадин кIвалах лап хъсандиз 
тешкилнава.

Зун кьвед лагьай группадин на-
бут хьуниз килигна, 2015-йисалай 
инихъ и идарадин къаюмвилик ква. 
Ина кIвалахзавай къуллугъчияр 
гзаф рагьимлу, гьуьрметлу, инсан-
рин халис къайгъударар я. Абуру 
кесиб хизанриз, диде ва я буба 

галачир аялриз, яшлу, ялгъуз, набут 
инсанриз иллаки еке дикъет гузва.

Ина спортзалда машгъул жез 
кIанибуруз жуьреба-жуьре тренаже-
рар, гьакI домино, шахматар къугъ-
вадай, газетар кIелдай, компьютер-
рал машгъул жедай мумкинвилерни 
ава. И чкада къаюмвилик квайбурун 
сагъламвилел гуьзчивал тухузвай 
медсестрадини кIвалахзава. Чпиз 
мумкинвал хьайила, инай гагь-гагь 
инсанар гьамамдизни тухузва. ГьакI 
кьилдин ксарихъ кIвалериз физ 
гелкъведай яшайишдин къуллугъ-
чийрин дестени кардик ква. Заз захъ 
гелкъуьнай зи хтул – Зугьрабова 
Симзара Гьабибовнадиз зи патай 
чухсагъул малумариз кIанзава. Куь-
релди, и идарадин къуллугъчийри 
гьар са патахъай инсанрин къайгъу 
чIугвазва. Виридалайни хуш къве-
дай кар ам я хьи, ина гьар сувариз 
набутрихъ галаз мярекатар тухузва. 
Абуруз пишкешарни гузва.

Иниз къвезвай инсанрин гуь-
гьуьлар шад авун патал абурун хайи 
йикъариз талукь суфраяр-мярекатар 
тешкилзава. Кухняда чарасуз вири 
шартIар, затIар ава. ТIуьнар михьи, 
экуь кьилдин залда гузва. Гьар 
юкъуз дадлу, атирлу гьар жуьре 
хуьрекар гьазурзава. Идарадин ка-
бинетрайни чин ачух, сивел хъвер 
алай жегьил итимар ва дишегьлияр 
аквада. Инжиклу тахьана абур 
чпивай куьмек кIан хьайи инсанрин 
къаршидиз къведа.

И мукьвара зун бейхабар са 

кIвалахдин шагьид хьана. Зун и 
юкъуз, вучиз ятIани, тIуьн къачуз 
КЦСОН-диз вахтунилай геж фен-
вай. Чкадал атайла, и идарадин 
къуллугъчияр вири кIватI хьана, 
стол ачухнавай. Абуру, зун са багьа 
инсан хьиз, еке гьуьрметдалди 
кьабулна. Зак регъуьвални акатна, 
вири кIвачел къарагъна, абуру заз 
ацукьдай чкани гана. Гуьгъуьнай заз 
чир хьана хьи, ам вичи пара йисара 
КЦСОН-дин кухняда кIвалахай, чаз 
виридаз истеклу Гъаниева Мая вах 
пенсиядиз финихъ галаз алакъалу яз 
тешкилнавай мярекат тир.

Мая вах юкьван буйдин, рикIиз 
чими, чинал хъвер алай, масадбу-
руз гьуьрмет ийидай кас я. Иниз 
къвезвай кьуьзуьбуруз, жегьилриз, 
итимриз, дишегьлийриз Мая вах, 
диде хьиз, пара кIанда. Гьар ин-
сандихъ галаз рахадай къайда, чIал 
чидай, виридан гуьгьуьл къачудай 
и дишегьли кIвалахдилай элячIунал 
иниз къвезвай муьгьтежбуруни 
гьайиф чIугвазвай.

Ада вичин кIвалах кIусни ка-
гьулвал авачиз, гьакъисагъвилелди 
тамамардай. Гьавиляй и идарадин 
къуллугъчийрини, абуру къаюм-
валзавайбуруни чпин хуш келимай-
ралди Мая вахаз хъсан сят хьурай 
лагьана. ГьакI гьуьрметдин лишан 
яз профсоюздин патай къиметлу 
савкьатни гана. Гьуьрметлу Мая 
вах! Ваз Аллагьди лайихлудаказ, 
чандин сагъвилив ял ядай мумкин-
вал гурай! КЦСОН-дин вири кол-
лективдиз Аллагьди чандин сагъвал 
ва мадни артух рагьимлувал гурай! 

Диспансеризация в нашей 
стране  началась с 2013 
года. Она предусмотрена 

как для работающих,  так и для нера-
ботающих граждан. Для проведения 
диспансеризации нужно обратиться 
в поликлинику по месту прожива-
ния. В 2021 году  диспансеризацию 
проходят те, кто родился в такие го
ды:1982,1985,1988,1991,1994,199
7,2000,2003, а также все граждане 
старше 40 лет (согласно приказу 
Минздрава РФ от 6 мая 2019 года).

Далеко не каждый  человек пра-
вильно представляет себе, что такое 
бесплатная диспансеризация и чем 

она отличается от обычного  похода 
к терапевту в районную поликлини-
ку. Поясним: традиционно к врачу  
мы обращаемся, если есть конкрет-
ные жалобы: болит голова, горло и 
т.д. и тогда терапевт назначает нам 
обследование, лечение, либо на-
правляет к своим коллегам-врачам 
(неврологу, кардиологу, и др.) спе-
циалистам  по показаниям, то есть 
исходя из конкретных  симптомов.

Диспансеризация же – это ме-
досмотр для того, чтобы сдать 
анализы и пройти обследование. В 
ходе диспансеризации не требуется 
иметь  какие-либо  поводы, жалобы, 
симптомы: главная задача такого ме-
досмотра, как раз, найти признаки 
заболеваний и других отклонений, 
о которых человек, возможно не 
догадывается  или не обращает 
внимания. 

Мероприятия, организуемые  в 
рамках диспансеризации и профи-
лактических осмотров, направлены 

на предупреждение заболеваний и 
улучшение качества жизни любого 
из нас. Не упускайте возможность 
узнать вовремя о состоянии сво-
его здоровья. Врачи в один голос 
уверяют: проведение медицинских 
профилактических  осмотров играет 
огромную роль в спасении людей от 
тяжелых заболеваний и снижении 
смертности. Так что игнорировать 
их не стоит.

Наше государство  создает  все 
условия для прохождения диспан-
серизации. Так, например, в день 
прохождения   диспансеризации  
людей освобождают от работы, так-
же  можно пройти диспансеризацию 
в вечернее время и в выходные  дни. 
Будьте внимательны к собственному 
здоровью и здоровью своих  близ-
ких, пройдите диспансеризацию и 
будьте здоровы!

МАГАРАМКЕНТСКИЙ 
ФИЛИАЛ ТФОМС РД

ОСТОРОЖНО: МОШЕННИКИ!

ЯШАЙИШДИН КЪУЛЛУГЪ

ВНИМАНИЮ НАСЕЛЕНИЯ ЦЕЛЬ ДИСПАНСЕРИЗАЦИИ – 
ПРОФИЛАКТИКА ЗАБОЛЕВАНИЙ

Илимдин ядигарар гьамиша-
лугъбур я.

Илисайдавай яргъаз хьухь.
Инлай-анлай гъал кIватIайла, 

кьецIилдаз перем цваз жеда.
Инсан Аллагьди рузи галаз 

халкьнава.
Инсан инсандин гуьзгуь я.
Инсан малаик туш.
Инсан намусди рекьида, цIегь 

– чумахъди.
Инсан парталдиз килигна 

къаршиламишда, акьулдиз килиг-
на рекье хутада.

Инсан рекье-хуьле чир жеда.
Инсан чир хьун патал санал са 

пут кьел тIуьна кIанда.
Инсан яз хада, шаир яз халкь-

да.
Инсанар япарин ваъ, вилерин 

чIалахъ жеда.
Инсанди хиялардайла бахт 

хъуьрез жеда.
Инсан чиниз килигда, гьайван 

– гъилиз.
Инсандиз пекер абур я, тарциз 

– пешер.
Инсандиз хажалатдилай пис 

зулум авач.

Инсандин къадир кьейила 
чир жеда.

Инсандин мез кIани патахъ 
рахада.

Инсандин рикIел – сад, мецел 
масад жеда.

Инсандин фикир хьиз са шей-
ни азад туш.

Инсандин фикиррин таржума-
чи адан гьерекатар я.

Инсандин чинал тариф авун 
ялтахвилин лишан я.

Инсандин чIуру тIвар акъат-
далди, вил акъатун хъсан я.

Инсаният садрани рекьидач.
Ирид архаяр тийижирди гъей-

ратлу итим туш.
Ирид кIвализ муьжуьд кавха.
Иридра алцума, садра атIутI.
Ислягь зегьмет берекатдин 

хазина я.
Итим вичикай икрагь тахьун 

патал папа пекер дегишда, паб 
икрагь тахьуй лугьуз гъуьлуь 
дишегьлияр дегишда.

Итим кьулухъай гьич рахадач.
Итим садра рекьида, алчах – 

вишра.

Покупки в интернете. 
Клиент находит объяв-
ление о продаже товара 

или услуг. Переводит деньги, мо-
шенники перестают выходить на 
связь.

Покупки в интернете с под-
меной формы. Мошенники не 
просят перевести деньги за товар, 

а отправляют клиенту ссылку с 
формой на оплату - она вызывает 
больше доверия. Используя уяз-
вимости в протоколе, мошенники 
подменяют название торговой точ-
ки. Клиент предполагает, что со-
вершает покупку, но на самом деле 
переводит деньги на карту, (самый 
распространенный способ связан с 
сайтом Авито, услуга «Авито-до-
ставка», «Авито-безопасная сдел-
ка»)

Клиенту поступает звонок или 
SMS с просьбой перезвонить. Мо-
шенники представляются службой 
безопасности банка, говорят, что 
зафиксирована попытка списания 
денег со счета клиента, выясняют 
данные карты и коды подтвержде-
ния и списывают деньги со счета.

Клиенту поступает звонок и 
мошенники сообщают, что по бан-
ковскому счету неустановленные 
лица пытаются оформить онлайн-
кредит, при этом посылают в при-
ложение Онлайн-банк сообщение 
о предлагаемом кредите, клиент, 
будучи введенный в заблуждение 
под диктовку мошенников, акти-
вирует онлайн-кредит. Далее под 
предлогом списания нежелатель-
ного кредита перечисляют денеж-
ные средства на мошеннические 
счета.

Продажа в интернете. Клиент 
размещает объявление о продаже 
товара. Мошенники звонят и уз-
нают данные карты продавца под 

предлогом необходимости совер-
шить перевод за товар. Далее они 
списывают деньги с карты, узнав 
у продавца код подтверждения 
(якобы он нужен для зачисления). 
Другой вариант этой схемы – ис-
пользование подложного сервиса 
«безопасной сделки» в интернете.

Программы удаленного до-
ступа.’ Звонит «служба безопас-
ности банка»: на устройстве кли-
ента обнаружен вирус, необходимо 
скачать антивирус и сканировать 
гаджет. Во время сканирования 
устройство, якобы, нельзя исполь-
зовать, так как вирус может рас-
пространиться дальше. На самом 
деле клиент скачивает программу 
удаленного доступа, а во время 
«проверки» мошенники получают 
доступ к мобильному банкингу и 
выводят средства клиента.

Безопасный счет. Звонок от 
«службы безопасности»: произо-
шла утечка данных, в ней замеша-
ны сотрудники. Необходимо снять 
деньги через безопасный банкомат 
банка-партнера и перевести их на 
специальный страховочный счет.

Другим вариантом этой схемы 
является сценарий, когда преступ-
ники предлагают сразу перевести 
деньги на счет, не снимая их в бан-
комате. За причиненные неудоб-
ства клиенту предлагается возна-
граждение. Мошенники просят не 
отключать телефонную связь во 
время операций. Предупреждают, 
что «банк» не несет ответствен-
ность за сохранность денег по ус-
ловиям обслуживания счета: если 
их не снять, они могут пропасть.

Автоматическая голосовая 
служба банка. Звонок из «бан-
ка»: был зафиксирован вход в 
личный кабинет из другого горо-
да или страны. В рамках мер по 
безопасности необходимо назвать 
номер карты для идентификации. 
Мошенники предупреждают, что 
сейчас поступит код по SMS. но 
его никому нельзя называть. После 
чего переключают на голосовую 
службу. Клиент доверяет голосу 
робота и вводит код в тональном 
режиме. Мошенники меняют па-
роль и логин в его личном кабине-
те и выводят деньги.

Зайнаб ДАВУДОВА

Дагъустан Республика-
да къулайсуз эпидем-
гьалар арадал атунихъ 

галаз алакъалу яз  гьар жуьре 
къуллугъар кьилиз акъудунин, 
инсанар, парар тухунин ва са 
жерге маса хилера кIвалахзавай 
агьалийрин кьилдин категорияр 
патал коронавирусдикай хуьдай 
мажбури вакцинация кардик 
кутунва. Идан гьакъиндай РД-
дин Кьилин санитарный духтур 
Николай Павлован 2021-йисан 
21-июлдиз акъудай 37-нумрадин 
къарарда къейднава. 

Документдин текстда кхьен-
вайвал, коронавирусдин инфек-
циядиз акси рапар здравоохране-
нидин, образованидин, алишве-
ришдин, общественный тIуьнрин, 
гуьрчегвилин салонрин, вири-
да ишлемишзавай транспорт-
дин тешкилатра кIвалахзавай 
къуллугъчийриз яда. Идалайни 
гъейри, мажбури вакцинация 
почтадин алакъадин, МФЦ-дин, 
яшайишдинни коммунальный 

майишатдин ва энергетикадин, 
агьалияр яшайишдин жигьетдай 
хуьдай ва абуруз къуллугъдай, 
культурадин, театррин ва киноте-
атррин хилерин къуллугъчийриз 
талукь жеда. 

Дагъустандин Кьилин сани-
тарный духтурди гьакI вакцина-
циядал госкъуллугъчияр, муни-
ципальный ва госсергьятдал алай 
ахъайдай пунктара кIвалахзавай 
гуьзчивалдай органрин госкъул-
лугъчиярни таъминарун тапшур-
мишна. Дагъустандин Кьилин са-
нитарный духтурдин къарардихъ 
галаз кьадайвал, и категориядин 
къуллугъчийриз вакцинадин сиф-
те прививка 9-августдалди, кьвед 
лагьай прививкани 2021-йисан 
30-августдалди авун герек я. Къа-
рарда къейднавайвал, эхиримжи 
кьуд гьафтеда коронавирусдин 
инфекция акатай дуьшуьшар 797 
далай 1380 дуьшуьшдал кьван ар-
тух хьана. Юкьван гьисабдалди, 
гьар юкъуз цIийи коронавирусдин 
инфекция акатай 197 дуьшуьш 
къейдзава.  

А.Э.СУНКУЛИЕВ, 
следователь СГ МО МВД  России «Ахтынский», капитан юстиции 	

В связи с участившимися в последнее время случаями дистанци-
онного мошенничества, потерпевшими в которых являются жители 
нашего района, следственная группа МО МВД России «Ахтынский» 
рекомендует ознакомиться со следующими схемами дистанционного 
мошенничества с целью обеспечения сохранности ваших денежных 
средств.

МАЖБУРИ ВАКЦИНАЦИЯ 

КУЬН ГЗАФ САГЪРАЙ!

РЕШЕНИЕ 
№07 СД 7/1

заседания Собрания депутатов 
СП «село Ялак» от 23.07.2021 г.

1.	Принять заявление главы СП «село 
Ялак» Магомедова Ибрагима Ш. об 
освобождении его от занимаемой 
должности по собственному желанию.

2.	Назначить врио главы СП «село 
Ялак» Магомедова Ибрагима Ш.

3.	Избрать членов конкурсной комис-
сии в составе:

1)	Азизова А.А., жителя села Ялак.
2)	Джабраилова М.Ш., депутата 

сельского Собрания.
3)	Урдуханова Д.Р., директора сель-

ского Дома культуры.
4.	Конкурс состоится 19.08.2021г. в 

10:00 часов в сельадминистрации  СП 
«село Ялак».

5.	Опубликовать информацию об 
объявлении конкурса на замещение 
должности главы СП «село Ялак» в 
районной газете «Новый мир».

Председатель Собрания депута-
тов «село Ялак»     Р.С.АГАБЕКОВ

Секретарь  М.Д.ХИЗРИЕВ

КАМАЛДИН ХАЗИНАДАЙ



Агьмед АГЬМЕДОВ,
Ахцегьрин 50-нумрадин 
ПЧ-дин начальник

ЦIай инсандин уьмуьр-
дин къакъудиз теже-
дай пай я. Адан куьмек-

далди тIуьн гьазурзава ва чимивал 
къачузва, кIвалер экуьналди таъ-
минарзава эхир ва икI мад. Амма 
ахьтин дуьшуьшар ава хьи, цIай 
гуьзчивиликай хкатзава ва пожар 
башламишзава. Гуьзчивиликай 
хкатнавай цIу вичин рекье вири 
кузва ва идалди материальный 
чIехи зарар, инсанрин уьмуьр ва 
сагъламвал патал зиянар арадал 
гъизва. Уьлкведиз ва обществодиз 
лагьайтIа, сан-гьисаб авачир кьадар 
зиянар жезва.

ЦIай кьур дуьшуьшрин вилик 
пад кьун патал сифте нубатда абур 
гьихьтин крар себеб яз арадал 
къвезватIа рикIел хвена кIанда. 
Ихьтин себебрик акатзава: цIув 
къайгъусузвилелди эгечIун (ялавар 
авун ва абурув чIурукIа эгечIун, 

ялавар авун патал кудай шейэр 
ишлемишун); электротадаракар 
ишлемишунин къайдаяр чIурун; 
токдик кутуна тунвай уьтуьяр ва икI 
мад. РикIел хуьн лазим я хьи, чеб 
къайдадай акъатнавай розеткаяр, 
чпел алай изоляция чIур хьанвай 
электрикдин симер ишлемишун 
кIевелай къадагъа я. 

Са розеткадик гзаф кьадар 
электротадаракар кутуна виже 
къведач, вучиз лагьайтIа абурухъ 
еке къуват ава. Кьабулзавай серен-
жемризни килиг тавуна эгер пожар 
башламишнатIа, я тушни гум ва я 
канвай шейэрин ни пайда хьанватIа, 
ихьтин дуьшуьшра энгелвал тавуна 
101-нумрадин телефондай пожар-
ный къуллугъдиз зенг авуна кIанда. 
Ихьтин дуьшуьшда дуьм-дуьздаказ 
ва гъавурда акьадайвал пожар 
арадал атай чкадин адрес лагьана 
кIанда. Гьа са вахтунда кIвале авай 
инсанрин кьадардикай, адан патав 
машиндивай къвез жедай рекье-
рикай малуматар гана кIанда. Эгер 
мумкинвал аватIа, пожарный ма-
шин къаршиламиш авуртIа хъсан я. 
Ида вахт кьенятдай мумкинвал гуда. 
ЦIай кьур вахтунда и кардихъ авай 
важиблувал лагьайтIа, чIехиди я.      

Яд авай чкайра ял ядайла жува-
жув тухунин къайдайрал ва хата-
сузвилин серенжемрал амал авуна 
кIанда. Гьа икI, жуваз сирнав ийиз 
лап гъвечIи яшда авай аял тирла чи-
рун важиблу я. И вахтунда хизандин 
вири членриз сирнав ийиз чир хьун 
патал къайгъу чIугу. Аялри чуьхуь-
нагар анжах ихтияр ганвай чкайра, 
къулайвилер авай пляжра авуна 
кIанда. И вахтунда цин температу-
ра 17-19 градусдилай агъада хьана 
кIандач. Це 20 декьикьадилай гзаф 
вахтунда хьун меслятзавач. Чуьхуь-
нагар ийидай вахт яваш-яваш 3-5 
декьикьадин артухар авуртIа жеда.

Чуьхуьнагар фу тIуьр 1,5-2 
сятдилай авуна виже къведач, гьикI 
лагьайтIа, хуьрекдин кIвалин спазм 
(таб акьалтун), къусмиш арадал 
атун мумкин я. ЦIувад-къад декьи-
кьадин вахтунда са шумуд сеферда 
чуьхуьнагар авуртIа хъсан я, вучиз 
лагьайтIа беден къайила таб акъ-
алтунар, нефес чIугун акъваз хьун 
ва жув-жувалай фин мумкин я. Уф 
твадай матрасрал ва круграл алаз 
къерехдивай яргъаз фена виже 

къведач. Эгер квез сирнав ийиз 
чизвачтIа, бедбахт дуьшуьшар 
арадал атун мумкин я. Текдаказ 
чуьхуьнагар ийиз чалишмиш же-
мир. ЧIехи яшда авай инсанри а 
кар рикIел хуьн лазим я хьи, аялар 
чIехибурун гуьзчивал алачиз туна 
виже къведач.

Це инсанар телеф хьунин асул 
себебар агъадихъ галайбур я:

– сирнав ийиз чир тахьун;
– спирт квай шейэр ишлеми-

шун;
– аялар чIехибурун гуьзчивал 

алачиз тун.
Эгер чIехи яшда авай инсанар 

асул гьисабдай хсуси саймазвал се-
беб яз телеф жезватIа, адет яз, аялар 
телеф хьунин тахсиркарар абурун 
диде-бубаяр я. Агьвалатрин вилик 
пад кьунин, инсанри гьавизрал, 
вирерал къулайвилер тешкил та-
вунвай ял язавай чкаяр винел акьул-
дунин мураддалди госинспекторри 
къутармишдайбурухъ, полициядин 
къуллугъчийрихъ, чкадин само-
управленидин органрин, массовый 
информациядин такьатрин ва обще-
ственный тешкилатрин векилрихъ 
галаз санал республикадин цин 
объектрал рейдар кьиле тухузва. 
Виридуьньядин здравоохраненидин 
тешкилатдин делилралди, дуьньяда 
гьар йисуз це саки 450 агъзур кас 
телеф жезва. Гьуьлуьн къерех ва 
чими гьаваяр авай уьлквейра цихъ 
галаз алакъалу агьвалатар рекье-
ринни транспортдин дуьшуьшри-
лай кьулухъ 2-чкадал ала.

 РИКIЕЛ ХУЬХ: 
Цел жува-жув тухунин къай-

дайрал кIевелай амал авуртIа, бед-
бахтвилин дуьшуьшрин вилик пад 
кьаз жеда!

Цин патав хьуналди, хсуси 
хатасузвилин гьакъиндай садрани 
рикIелай ракъурмир.

АХЦЕГЬ РАЙОНДИН ГО ЧС 

Ракъинин нурар иллаки психика галат хьанвай, нервияр 
къайдадикай хкатнавай, маса крари тIуьруькьуьм ганвай 
инсанриз хъсан дарман я. Амма тIебиатдин сагъар хъийидай 

и такьатдикай кардин гъавурда аваз ва мукъаятдаказ менфят къачуна 
кIанда, тахьайтIа ада сагъламвилиз зарар гун мумкин я. Гьавиляй 
гьуьлел рагъ гуз фидайла 40 йисалай виниз яшар хьанвай инсанрин 

рикIел чпин патан шартIара 
(широтайра) ял ягъун хъсан тир-
ди хкваш. 12 йисал къведалди 
яш хьанвай аялрикай рахайтIа, 
ракъинин нурарик кьадардилай 
гзаф хьуни абурук, акьулбалугъ-
вилин яшариз акъатайла рак азар 
акатунин хаталувал кьве сеферда 
артухарзава.

Ракъинин кузвай нурарик, 
иллаки гьуьлел, яргъалди акъ-
вазуни инсандин иммунитетни 

хкажзавач, къарши яз, агъузарзава.
Сирнав авурдалай кьулухъ бедендал аламукьзавай цин стIалар 

ракъинин кIаник лап гужлу линзайриз элкъвезва ва абуру хамуник 
квай халар лап кун мумкин я, идани рак азар арадал гъизва. 

Ракъинин экуьнин уьлтрафиолетовый нурари хам вахтундилай 
вилик кьуьзуь ийизва.

Рагъ гайидалай гуьгъуьниз гьа гъил-гъиле аваз хуьрек тIуьнни 
меслят къалурзавач. ГьикI лагьайтIа, ракъинал ифин акъатнавай беден 
гьеле тIуьн кьабулиз гьазур туш.

Абутраб Александрович 
Аливердиев 1971-йисан 
5-июлдиз Махачкъала 

шегьерда дидедиз хьана. Физико-
математический илимрин доктор, 
Европадин физический общество-
дин член тир ам вишдалай артух 
илимдин кIвалахрин автор я. Адан 
кIвалахар «Квантовая электро-
ника», «Радиофизика» ва маса чеб 
лицензироватзавай ва реферироват-
завай кар алай журналра чапзава. 
Илимдинни техникадин са шумуд 
патент авай алим илимдинни техни-
кадин хилен экспертрин Федераль-
ный реестрда аккредитация авунва. 
Абутраб Аливердиева хсусидаказ 
Россияда, Белоруссияда, Германия-
да, Индияда, Италияда, Испанияда, 
Непалда, Польшада, Португалияда, 
США-да, Украинада, Финляндияда, 
Францияда, Чехияда ва Японияда 
яхцIурдалай гзаф серенжемриз 
сивин ва стендрин докладар рекье 
тунва. Абутраб Александровича 
агъадихъ галай терефрин сергьятра 
аваз асул кIвалахар кьилиз акъудна:

1.	 Экспериментальное иссле-
дование электро-, магнето- и тепло-
физических свойств соединений с 
сильно коррелированной электрон-
ной системой (ВТСП, манганитов 
с КМС и МКЭ и др.), а также 
искусственных и естественных 
композитных материалов, включая 
горные породы.

2.	 Прецизионная интерферо-
метрическая диагностика, анали-
зы экспериментальных данных с 
использованием преобразований 
Радона и связанные темы.

3.	 Физика плазмы и газового 
разряда.

4.	 Экспериментальное иссле-
дование и численное моделиро-
вание экстремальных состояний 
вещества и лазерной плазмы.

5.	 Расчет уравнения состояния 
и теплофизических свойств, в том 
числе, для прикладных задач гео-
термии.  

2001-йисуз Дагъустанда сифте 
яз Абутраб Аливердиев «Илимдин 
ва прикладной метлебдин илимдин-
ни техникадин цIийи продукциядин 
методикаяр, технологияр гьялунин 
ва яратмишунин хел» терефдай 
Россиядин илимрин академиядин 

медалдиз, 2002-йисуз «Физика» 
номинациядай Россиядин жегьил 
алимар патал Европадин академи-
ядин премиядиз лайихлу хьана. 
2001-йисалай ам са шумуд сеферда 
Италиядин ЕNЕА центрайриз фе-
най. 2004-йисалай А.Аливердиева 
Миландин университетдин (Би-
кокка) лазерный плазмадин десте-
дихъ галаз саналди тир бегьерлу 
кIвалах башламишна, 2012-йисалай 
лагьайтIа, СЕLIA лабораториядихъ 
галаз (Франция) кIвалахна. 

Идахъ галаз санал, 2012-йисуз 
Джадавпурский университетдиз 
(Индия) фена. 2006-йисалай Ев-
ропадин физический общество-
дин (ЕРS) член я. Илимдин рекье 
кIвалахзавай ам гьа са вахтунда 
са жерге литературадин машгьур 
эсеррин автор я. Адан художествен-
ный литературадин маналу ктабар 
дуьньядин гзаф чIаларал акъатнава. 
Абутраб Александрович «Эко-
логия» номинациядай «Золотое 
перо Руси» (Москва, 2006) Милли 
премиядин гимишдин призер я. 
Адан кIвалах 2007-2008-йисарин 
Вузрин уртах Татьянинский кон-
курсдин чухсагъулдин чарчелди 
(Санкт-Петербург, Вузрин уртах 
Ассоциация «Покров») ва «Родники 
Дагестана» (2014) тIвар алай респу-
бликадин конкурсдин лауреатдин 
похвальный грамотадал, Россия-
динни Япониядин Танка поэзиядин 
конкурсдин лауреатвилин тIварцIел 
(Санкт-Петербург, 2017) къейднава. 
Ам неинки Россияда, гьакI адалай 
къецепатани зари-фантаст яз (илим-
дин фантастика) машгьур я. 

ЦIАЙ ХАТАЛУ Я

САЙМАЗВИЛИЗ РЕХЪ ТАГУНЧИ АЯМДИН  ЗУРБА 
АЛИМ ВА ЗАРИ

ЧИ КОРР.

Алай йисан 23-июлдилай Япониядин меркез-
да XXXII гатун Олимпийский къугъунар 
башламишнава. Россиядин командадик 335 

спортсмен ква. Идалайни гъейри, чи гьукуматди акъ-
ажунрин гъалибчийриз гьикьван пул гудатIа малум я. 
ИкI, Россиядай тир олимпийский чемпион 4 миллион 
манатдин  девлетлу жеда (тахминан 54,5 агъзур доллар). 
Гимишдин призерди 2,5 миллион манат, буьруьнждин 
медалдин иесиди лагьайтIа, 1,7 миллион манат къачуда. 

Амма имни гьеле вири туш! Медалистар олим-
пийвийрин тереф хуьнин хсуси Фондунин патай багьа 
савкьатрини гуьзетзава. Эхиримжи олимпиадада 
агалкьунрай спортсменрив 5 миллион манатдин къи-
мет авай цIийи BMW X6 машинрин куьлегар вахкана. 
Идалайни гъейри, тафаватлу хьайи атлетар чеб атанвай 
субъектрин патай пулдин премийри ва къиметлу пиш-
кешри гуьзетзава. Месела, 2016-йисан Олимпиадади-
лай кьулухъ Дагъустанда азаддиз кьуршахар кьунай 
чемпион Абдулрашид Садулаев 6 миллион манатдин 
къимет авай пулдин сертификатдиз лайихлу хьанай.

Бес маса уьлквейра олимпийвияр гьикI гьевесла-

мишзава? Мукьвал алай къецепатан уьлквейрин, кьил-
ди къачуртIа, Къазахстандин спортсменар виридалайни 
кьакьан премийриз – гъалибвал къачунай 250 агъзур 
доллардиз лайихлу жеда. Идалай са тIимил гъвечIи 
кьадар Азербайжандай ва Латвиядай тир Къугъунрин 
гъалибчийри къачуда.

Кьве виш агъзур доллар Уьзбекистандин чемпи-
онрив, 166 агъзур – Молдовадин, 150 агъзур – Бела-
русдин, 144 агъзур – Къиргъизистандин, 125 агъзур 
– Украинадин ва Эстониядин, 118 агъзур – Литвадин, 
72 агъзур – Гуржистандин, 50 агъзур – Эрменистандин, 
26 агъзур – Тажикистандин Олимпийский къугъунрин 
чемпионрив вахкуда.

Виридалайни хъсан Сингапурдай тир олимпийвий-
риз жеда. Ана гъалибчиди 741 агъзур доллар къачуда. 
2016-йисуз бязи уьлквейра олимп спортдин гонорарар 
ихьтин кьадарра гузвай: Канадада – 15 агъзур доллар, 
Германияда – 22 агъзур, США-да – 25 агъзур, ЮАР-да 
– 37 агъзур, Францияда – 55 агъзур, Венгрияда – 125 
агъзур, Италияда – 166 агъзур, Индонезияда – 381 
агъзур доллар. Анжах «гъвечIи» ва «кесиб» Велико-
британияда олимпийский чемпионриз са затIни гузвач. 
Ингье гьа ихьтин крар!    

РАКЪИНИН НУРАРИКАЙ

ЧИР ХЬУН ХЪСАН Я

ЦЕ ЖУВА-ЖУВ ТУХУНИН КЪАЙДАЯР
Гад ял ягъун патал вижевай вахт, яд лагьайтIа, организм 

сагъламарун патал лап хъсан такьат я. Рагъ авай чими йикъар 
алукьуникди инсанар яд авай чкайриз еримиш жезва. Амма чуь-
хуьнагар авуни анжах яд акьуллудаказ ишлемишай дуьшуьшда 
хийир гъизва. 

ГЪАЛИБЧИЯР ДЕВЛЕТЛУ ЖЕДА


